
তেবেসে মাণিক আন্ধাৰে জলে।

তেবেসে তৰু হালি নাই ফলে॥

তেবসে সতী স্বামী সঙ্গে যায়।

তেবেসে বিদ্যা ধনধৰ্ম্ম পায়॥

যিষু যাই যদি কায়ে কুঁজে।

প্ৰজা মৰিব অনাযুজে॥

নগৰ মাজত কুঁৱা কুঁই দেখি।

নৰৰ মুণ্ড গণ্ডা গণ্ডা লেখি॥

আকাশত ভাবে পানীৰ গছা।

পৃথিবী বুড়াইব জানিব সঞ্চা॥

কটা নাকত কিহৰ ঢাকনী।

যাচি গলে কিহৰ ৰান্ধনী॥

অশুদ্ধ হৈলে কিহৰ পাত্ৰ।

তিনিকে জানিবা বৰ্বৰৰ মাত্ৰ॥

ৰাজাক চিনিবা দানত।

ঘোৰাক চিনিবা কাণত॥

খুৰক চিনিবা শাণত।

তিৰীক চি্নিবা স্নানত॥

ভোজনৰ ৰস ভুঞ্জিয়ো ভোকে।

বাণিজ্যৰ ৰস বেহাই লোকে॥

যাত্ৰাৰ ৰস আনে বয় তাৰ।

কথাৰ ৰল ত্ৰিভুবনে সাৰ॥

নৰ গজ বিশ ছয়।

বছৰ বত্ৰিশ ঘোষা বয়॥

চৌবিশ বলধা ষোল ছাগল।

পঢ়ি শুনি বৰাহ পাগল॥

জন্ম লগ্ন যাত্ৰা জোৰা।

বৰাই মিহিয়ে নপায়ে ওৰা॥

পঢ়ে পঢ়াই ৰোৱে পান।

এই তিনি নিচিন্তে আন॥

		 এই পৃষ্ঠাটো শেষবাৰৰ কাৰণে ১৭ ডিচেম্বৰ ২০২২ তাৰিখে ১৮:৩৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

